
WÒL OU KÒM PWOTEKTÈ KILTIVATÈ

Nou kontakte ou pou sansibilize ou sou posib siy 
teworis ak aktivite sispèk. Anplwaye bitasyon agrikòl 
yo pami moun ki pi fasil pou dekouvri premye siy 
domaj ki fèt nan sistèm manje a. Nou rekòmande 
ou pou rapòte nenpòt siy posib aktivite teworis ou 
rekonèt ba sipèvizè bitasyon agrikòl ou, lapolis lokal 
ou, epi/oswa nan Liy Dirèk Eta New York pou Bay 
Ransèyman sou Teworis nan nimewo 1-866-723-3697 
(1-866-SAFE-NYS).

Moun k ap chèche fè zak teworis ka itilize òganizasyon 
kominotè ak biznis, tankou bitasyon agrikòl, pou yo 
jwenn sèten sibstans chimik, materyèl, ladrès oswa 
antrènman pou yo kapab gen siksè avèk entansyon 
yo. Lè teworis yo pran pòz yo se travayè agrikòl oswa 
founisè, yo kapab jwenn aksè nan apwovizyònman 
manje a. Yo ka atake apwovizyònman manje nou nan 
nenpòt pwen nan transpò li, depi nan bitasyon agrikòl 
la, epi lè li rive sou tab nan yon restoran oswa nan yon 
kay. Yo ta bezwen manipile sèlman yon ti pòsyon nan 
apwovizyònman manje a pou yo kreye maladi an mas, 
ak gwo domaj ekonomik ak sikolojik. Anpil diferan 
bakteri vejetal ak animal, viris, ak òganis nuizib egziste 
epi yo kapab gen konsekans negatif sou manje nou. 

Si ou rekonèt ak rapòte posib aktivite teworis bonè 
sa kapab sèvi kòm premye liy defans nou kont moun 
ki gen entansyon fè mal sou sitwayen Eta New York 
yo oswa sou resous li yo. Egzanp aktivite oswa 
konpòtman sispèk manm kominote a obsève ka pa 
kriminèl, men yo ka dwòl ak iregilye paske yo pa 
menm avèk abitid aktivite yo jwenn chank jou nan 
kominote a. Entansyon an se pou kesyone woutin ak 
mòdvi moun yo chak jou, oswa se pa pou pa fè manm 
kominote a konfyans; men pito pou bay yon resous 
pou rekonèt ak rapòte bagay ki ka pa nesesèman 
tonbe nan kategori a.

Ou ka rapòte nenpòt siy aktivite sispèk 24 sou 24, 
sèt jou sou sèt nan Liy Dirèk Eta New York pou Bay 
Ransèyman sou Teworis nan nimewo 1-866-723-3697 
(1-866-SAFE-NYS).

BAGAY TRAVAYÈ YO TA DWE AP 
SIVEYE
• Moun ki poze sèten kesyon sou aktivite yon 

òganizasyon oswa bitasyon agrikòl la.
• Fotografi aktivite yo nan oswa toutotou òganizasyon 

yo oswa bitasyon agrikòl yo san otorizasyon.
• Moun k ap manyen pwodui chimik, ajan byolojik, 

vaksen, oswa medikaman san otorizasyon. 
• Liv, dokiman, oswa sitwèb ki asosye avèk pwodui 

chimik, ajan byolojik, oswa angrè. 
• Moun k ap eseye lwe oswa prete ekipman agrikilti 

pou rezon oswa objektif ki pa lojik.
• Vòl amonyak ki pa gen dlo oswa lòt pwodui chimik.
• Vòl betay, danre agrikòl, pwodui chimik ak angrè, 

oswa ekipman agrikòl tankou aparèy pou flite. 

RAPÒTE SIY AK SENTÒM OU 
SISPÈK SOU ZANNIMO YO
• Sentòm oswa konpòtman iregilye yo, oswa lanmò 

toudenkou ki san eksplikasyon.
• Maladi grav oswa lanmò sou yon gwo kantite 

zannimo.
• Tik oswa vè iregilye.
• Zanpoud oswa zanpoud ki pete toutotou bouch, 

nen, pwent manmèl, oswa sabo. 
• Twoub newolojik ki anpeche zannimo a monte oswa 

mache nòmalman.
• Bouch pa bon oswa lòt twoub pou manje.
• Anfleman toutotou zye ak kou sou bèt volay yo, bès 

nan pwodiksyon ze, oswa poul ki pwodui ze ki gen 
kokiy ki mens.

• Bès nan pwodiksyon lèt nan vach ki bay lèt yo.
• Gwo kantite ensèk, rat oswa bèt sovaj ki mouri.
• Maladi vezikile, maladi akòz chalè, oswa maladi 

ki lakòz senyman sou zannimo riminan yo oswa 
chwal yo.

• Menm sentòm maladi a ki sanble afekte zannimo yo 
nan anpil kote.

• Yon maladi ki prezante avèk nouvo sentòm yo pa 
t rekonèt anvan sou kalite zannimo sa al oswa yon 
maladi ki parèt san se pa sezon li.

EGZANP SIB MANJE AK AGRIKILTI
• Betay
• Danre agrikòl
• Apwovizyònman dlo
•  Sistèm transpò manje ak agrikilti

ENFÒMASYON ENPÒTAN POU 
RASANBLE
• Pozisyon egzat ak deskripsyon aktivite sispèk la.
• Èske te gen yon zam ki te konsène, tankou yon 

revòlvè oswa yon kouto?
• Èske te gen yon veyikil ki te konsène? Si ou reponn 

wi, bay dènye deskripsyon egzat posib la, ansanm 
avèk koulè, mak, modèl ak estil. Plak la (ansanm ak 
eta a ak nimewo a), ansanm avèk direksyon veyikil la 
t ap deplase, enpòtan tou. 

• Deskripsyon moun (yo) ki konsène, tankou ras, laj 
estime, wotè ak gwosè, ak nenpòt lòt deskripsyon ki 
ka sèvi pou ede idantifye yo, tankou yon aksan, rad 
yo te mete, tatou ak sikatris. 

• Nenpòt lòt enfòmasyon ou te kapab rasanble. 

FASON OU KAPAB EDE EVITE TEWORIS

1. Siveyans: Moun k ap anrejistre, k ap siveye, k ap fè 
foto yon jan dwòl oswa k ap kontwole aktivite, sitou 
toupre enfrastrikti enpòtan yo.

2. Kesyon Sispèk y ap Poze: Y ap chèche enfòmasyon 
sou mendèv la ak kantite anplwaye yo, enfòmasyon 
ki enpòtan pou òganizasyon an, pwotokòl repons ak 
sekirite san yon bezwen konnen toutbon.

3. Tès Sekirite: Vyolasyon sekirite oswa tantativ pou 
antre kòm yon tès; ka gen ladan anpil fo alam oswa 
fo alam ki pa gen eksplikasyon; epi/oswa moun ki 
nan zòn pwoteje ki deklare yo pèdi.

4. Finansman: Tranzaksyon sispèk ki konsène peman 
avèk gwo kantite lajan kach, gwo depo lajan kach, 
gwo retrè lajan oswa transfè gwo lajan; kontrebann 
avèk gwo lajan kach; fwod finansye ou sispèk; lavant 
machandiz ki fo; oswa twonpe òganizasyon charite.  

5. Acha Materyèl: Acha, vòl, pèt, oswa estokaj materyèl 
ki nesesè pou yon atak; ka gen ladan eksploziv, zam, 
prekisè chimik, òdinatè, plan pwojè, kat jewografik, 
fo kat idantifikasyon, plan sekirite, materyèl 
antrènman, elatriye.

6. Moun Ou Sispèk ki nan Plas yo: Moun ki sanble pa 
nan plas yo, ki montre konpòtman iregilye oswa ki 
posede inifòm, kalifikasyon, oswa veyikil imitasyon/
yo vòlè/machin yo anbeli, san otorizasyon.  

7. Repetisyon oswa Esè: Moun k ap fè pratik pou yon 
atak pita, pou detèmine ki bon lè ak wout pou yo 
sove.

8. Deplwaman Resous: Ekipman pou pran pozisyon  
ak/oswa pèsonèl k ap prepare pou yon atak.

KONNEN UIT (8)  
SIY TEWORIS YO

• Konnen Woutin yo. 

• Chèche konnen sa k ap pase bòkote ou.

• Konsidere sa ou tande a oserye. 

Si Ou Wè yon Bagay, Di yon Bagay!
Rapòte nenpòt aktivite ou sispèk nan Liy Dirèk Eta New 
York pou Bay Ransèyman sou Teworis nan nimewo 
1-866-SAFE-NYS (1-866-723-3697). Tout koutfil yo gratis, 
epi y ap rete konfidansyèl nèt. Pou rapòte ijans oswa 
krim k ap fèt, rele 911.

Kounye a ou kapab Wè yon Bagay, Voye yon Bagay!
Aplikasyon ki rele “Wè yon Bagay, Voye yon Bagay” 
pèmèt nenpòt moun kapte aktivite sispèk sou fòm yon 
foto oswa nòt ekri, epi voye enfòmasyon yo nan Sant 
Ransèyman Eta New York (New York State Intelligence 
Center). Apati pwen sa a, n ap revize ransèyman yo 
epi si yo enpòtan, n ap voye 
yo ba ajans lapolis konpetan. 
Aplikasyon an, ki kapab telechaje 
gratis pou moun ki itilize telefòn 
iPhone ak Android, gen ladan tou 
enfòmasyon sou sa pou chèche 
ak sou lè pou rapòte aktivite ou 
sispèk. Telechaje aplikasyon an 
sou sitwèb NY.gov/SeeSendNY

• Travayè bitasyon agrikòl
• Pwodiktè betay
•  Konpayi ki trete manje

WÈ YON BAGAY 

VOYE YON BAGAY 


